
SAMSTARFSNEFND SKÍÐASVÆÐA HÖFUÐBORGARSVÆÐISINS

Ár 2026, miðvikudaginn 28. október var haldinn 443. fundur samstarfsnefndar skíðasvæða 
höfuðborgarsvæðisins.  Fundurinn var haldinn með rafrænum hætti og hófst kl. 11:14
Mættir: Þorvaldur Daníelsson Reykjavík, Andri Steinn Hilmarsson Kópavogi, Kristín 
Thoroddsen Hafnarfirði, Lilja Hrund Ava Lúðvíksdóttir Garðabæ, Magnús Benediktsson 
Seltjarnarnesi og Valdimar Birgisson Mosfellsbæ.
Jafnframt: Magnús Árnason, Atli Steinn Árnason og  Fany Larota Catunta sem ritaði 
fundargerð. 

Þetta gerðist:

1. Formaður samstarfsnefndar skíðasvæðanna leggur fram svohljóðandi tillögu:

Lagt er til að samþykkt verði að ráðast í fyrsta áfanga snjóframleiðslukerfis á 
suðursvæði Bláfjalla árið 2027 að fjárhæð 253 m.kr. Framkvæmdin er bæði 
nauðsynleg innviðafjárfesting og mikilvægt öryggisverkefni sem mun draga úr 
álagi á fjölsóttustu svæði skíðasvæðisins, bæta aðstöðu skíðadeilda og auka öryggi 
allra notenda.
Framkvæmdin verði fjármögnuð af eigendasveitarfélögum skíðasvæða 
höfuðborgarsvæðisins samkvæmt gildandi kostnaðarskiptingu.

Greinargerð fylgir tillögunni.
Jafnframt er lagt fram bréf Skíðaráðs Reykjavíkur dags. 25. október 2026 um fjárfestingar 
í þágu öryggis iðkenda á skíðasvæðunum.

Hafnað

Samstarfsnefnd skíðsvæðanna leggur fram svohljóðandi bókun:

Samstarfsnefndin vísar til bókunar stjórnar SSH frá 19. október 2026 um að ekki 
verði ráðist í framkvæmdir á skíðasvæðunum á árinu 2027 og sýnir því skilning í 
ljósi þröngrar fjárhagsstöðu sveitarfélaganna. Nefndin telur að snjóframleiðsla á 
æfingasvæðinu myndi auka öryggi skíðaiðkenda og fjölga æfingatímum verulega. 
Því verði þessi leið greind ásamt öðrum tillögum við mótun verkfyrirkomulags á 
skíðasvæðum Höfuðborgarsvæðisins og liggi niðurstaða fyrir eigi síðar en í maí 
2027 eins og segir í bókun stjórnar SSH.
Samstarfsnefndin áréttar að öryggi skíðaiðkenda skuli ávallt vera í fyrirrúmi og 
telur brýnt að öryggisnetum við æfingasvæði verði komið upp sem allra fyrst. 
Jafnframt verði aðrar nauðsynlegar öryggisráðstafanir gerðar eftir því sem við 
verður komið, svo sem með kaupum á flöggum, keilum eða öðrum búnaði. Nefndin 
biðlar til rekstraraðila að skýra í samráði við skíðafélögin hver beri ábyrgð á 
uppsetningu og frágangi öryggisbúnaðar fyrir og eftir æfingar. Þá hvetur nefndin til 
þess að æfingar fari eftir fremsta megni fram utan hefðbundins opnunartíma 
svæðanna.

 
Fundi slitið kl. 11:49

